
 
 

  
 
 
 
ᕆᐅ ᐊᓪᒐᒻ, ᐃᓚᒋᔭᐅᔪᖅ BHP Holding-ᑯᓐᓄᑦ, ᒫᓐᓇᐅᔪᖅ ᐱᓯᒪᔭᖃᖅᑐᖅ ᐅᔭᖅᑲᓂᒃ ᓂᒋᖅᐸᓯᐊᓂᑦ ᐱᖓᖕᓇᖅᐸᓯᐊᓂᑦ 
ᐊᒻᒪᓗ ᐅᐊᖕᓇᖓᓂᑦ ᐃᓂᐅᔪᓂᑦ ᕕᒃᑑᕆᔭ ᕿᑭᖅᑕᒥᑦ ᕿᑎᕐᒥᐅᓃᑦᑐᖅ ᓄᓇᕗᒻᒥᑦ.  2018 ᐱᒋᐊᓵᖅᑎᓪᓗᒍ ᑲᒻᐸᓂ 
ᐅᖃᖃᑎᖃᕆᐊᓚᐅᖅᑐᖅ ᐱᖃᖃᑕᐅᔪᓂᑦ ᐱᔾᔪᑎᖃᖅᑐᓂᒃ ᕿᓂᖅᓴᐃᓂᖃᑐᐃᓐᓇᕆᐊᖃᕐᓂᖓᓄᑦ ᐊᐅᔭᖓᓂᑦ 2018.  
ᕿᓂᖅᓴᐃᔪᒪᓂᐅᓚᐅᖅᑐᑦ ᐊᔪᕐᓇᓚᐅᕐᒪᑕ ᐊᐅᔭᖓᓂᑦ 2018, ᕿᓂᖅᓴᐃᓂᖃᕋᔭᓕᖅᑐᑦ ᐊᐅᔭᖓᓂᑦ 2019. 
 
ᑲᒻᐸᓂ ᑎᖕᒥᓲᕐᒥᒃ ᐊᑐᕐᓗᑎᒃ ᓄᓇᒥᒃ ᖃᐅᔨᓴᐃᓂᖃᕋᔭᖅᑐᑦ ᐊᒻᒪᓗ ᕿᓂᖅᓴᐃᓂᖃᕐᓗᑎᒃ ᑕᖅᑭᓂᑦ ᔫᓂ, ᔪᓚᐃ ᐊᒻᒪᓗ 
ᐋᒋᓯ 2019-ᒥᑦ.  ᓂᕆᐅᒃᑐᑦ ᐱᓕᕆᒋᐊᕋᔭᕐᓂᖏᓐᓄᑦ ᔫᓂ 1, 2019 ᖃᓂᖓᓂᑦ ᓂᒋᖅᐸᓯᐊᓂᑦ ᐃᓚᖓᓂᑦ ᐱᓕᕆᐊᑉ 
ᐅᑉᓗᓄᑦ 25-ᓅᓐᓇᔭᖅᑐᖅ, ᕿᑎᕈᔪᐊᓄᐊᓕᕐᓗᑎᒃ ᐱᖓᓱᓄᑦ ᐅᑉᓗᓄᑦ ᐃᓚᐅᓗᓂ ᓅᑉᐸᓪᓕᐊᓂᖅ, 
ᐅᐊᖕᓇᖅᐸᓯᐊᓄᐊᓕᕐᓗᑎᒃ ᐅᑉᓗᒃᑲᓐᓂᕐᓄᑦ ᑕᓪᓕᒪᓄᑦ.  ᐱᓕᕆᐊᓗᒃᑖᑦ ᒪᓕᖕᓂᐊᖅᑐᑦ ᓯᓚᒥᒃ ᐊᒻᒪᓗ ᐊᓯᖏᓐᓂᒃ 
ᐊᕙᑎᒥᒃ ᐱᔾᔪᑎᖃᖅᑐᓂᒃ. 
 
ᓯᕗᓪᓕᖅᐹᖅ ᐊᐅᓛᖅᑎᑦᑎᓂᕐᒧᑦ ᐊᑐᖅᑕᐅᔪᒪᔪᖅ ᑎᖕᒥᓲᒃᑯᑦ ᖃᖓᑕᓗᑎᒃ ᖃᐅᔨᓴᐃᓂᕐᓄᑦ.  ᑎᖕᒥᓲᒥᒃ ᒪᓂᒪᔪᖃᖅᐸᑦ, 
ᐃᖃᓗᒃᑑᑦᑎᐊᕐᒦᓐᓇᔭᖅᑐᖅ ᖃᐅᑕᒫᑦ ᑎᖕᒥᓲᒃᑯᑦ ᖃᐅᔨᓴᐃᓂᕐᓄᑦ ᐊᑐᖅᑕᐅᖃᑦᑕᕐᓂᐊᕐᓗᓂ.  ᑕᐃᒪᓐᓇᐃᑉᐸᑦ, 
ᖃᑉᓯᐊᕐᔪᖕᓂᒃ ᐅᖅᓱᕐᓂᒃ ᓄᓇᒧᐊᖅᓯᓇᔭᖅᑐᑦ (20 ᖃᑦᑕᐅᔭᐃᑦ ᑐᖔᓂᑦ) ᐅᐊᖕᓇᖓᓂᑦ ᐊᒻᒪᓗ ᓂᒋᖓᓂᑦ 
ᐱᓕᕆᐊᖑᓂᐊᖅᑐᐃᑦ. 
 
ᑐᒡᓕᐊ ᐊᑐᖅᑕᐅᔪᒪᓇᔭᖅᑐᖅ ᖁᓕᒥᒎᓕᒃᑯᑦ ᖃᖓᑕᓗᑎᒃ ᖃᐅᔨᓴᐃᓗᑎᒃ.  ᖁᓕᒥᒎᓕᖕᒥᑦ ᐊᑐᕐᓂᐊᖅᐸᑕ, ᖁᓕᒥᒎᓕᒃ 
ᓄᓇᓕᐊᓛᕆᔭᐅᓚᐅᐱᓪᓚᒃᑐᒦᓐᓇᔭᖅᑐᖅ ᓂᒋᐊᓂᑦ ᐱᓕᕆᐊᖑᓂᐊᖅᑑᑉ ᐃᓂᖓᓂᑦ.  ᑕᐃᒪᓐᓇᐃᑉᐸᑕ, 
ᓄᓇᓕᐊᓛᕆᔭᐅᓚᐅᐱᓪᓚᖕᓂᐊᖅᑐᒥᒃ ᐋᖅᑭᒃᓯᔭᕆᐊᖃᕐᓂᐊᖅᑐᑦ ᐅᐊᖕᓇᖓᓂᑦ ᐱᓕᕆᕝᕕᐅᓂᐊᖅᑑᑉ ᖃᖓᑕᓗᑎᒃ 
ᖃᐅᔨᓴᐃᓂᐊᕐᓗᑎᒃ ᑕᐅᕙᓂ.  ᐅᖅᓱᒃᑲᓐᓂᕐᓂᒃ ᐃᓂᓄᐊᖅᓯᓇᔭᖅᑐᑦ ᖁᓕᒥᒎᓕᒃᑯᑦ ᖃᖓᑕᓗᑎᒃ ᖃᐅᔨᓴᐃᓂᕐᒧᑦ 
ᐅᐊᖕᓇᖓᓂᑦ ᐱᓕᕆᕝᕕᐅᓂᐊᖅᑑᑉ, ᕿᑎᕈᔪᐊᓂᑦ, ᐊᒻᒪᓗ ᓂᒋᐊᓂᑦ ᐱᓕᕆᕝᕕᐅᓂᐊᖅᑑᑉ.  ᒥᑭᔪᖅ ᖁᓕᓂᒃ 
ᐃᓄᖃᕐᓂᐊᖅᑐᖅ ᓄᓇᓕᐊᓛᖑᓚᐅᐱᓪᓚᒃᑐᑦ ᐃᑲᔪᖅᑕᐅᓂᖃᕋᔭᖅᑐᖅ ᖁᓕᒥᒎᓕᖕᒧᑦ (ᖃᖓᑕᓗᑎᒃ ᖃᐅᔨᓴᐃᓂᐊᕐᓗᑎᒃ) 
ᖁᓕᒥᒎᓕᖕᒥᑦ (ᕿᓂᖅᓴᐃᓂᕐᒧᑦ ᐊᒡᔭᖅᑐᐃᖃᑦᑕᕐᓗᑎᒃ ᐱᓕᕆᔨᓂᒃ) ᐊᒻᒪᓗ ᑎᖕᒥᓲᕐᒥᒃ.  ᓄᓇᓕᐊᓛᕐᒥᑦ ᐃᓚᐅᓇᔭᖅᑐᑦ 
ᓯᑕᒪᐃᑦ ᐅᔭᕋᓕᕆᔩᑦ, ᐱᖓᓱᑦ ᑎᖕᒥᓲᖅᑏᑦ, ᐃᑯᒪᓕᕆᔨ, ᐃᒐᔨ, ᓄᓇᓕᐊᓛᒥᒃ ᐊᐅᓚᑦᑎᔨ ᐊᒻᒪᓗ ᓄᓇᓕᖕᒥᐅᑕᕐᒥᒃ 
ᓂᕐᔪᑎᓂᒃ ᖃᐅᔨᓴᐃᔨ ᐱᓕᕆᔨᑖᖑᓗᓂ ᐆᒪᔪᓕᕆᔨᐊᓛᒃᑯᓐᓂᑦ ᐃᖃᓗᒃᑑᑦᑎᐊᕐᒥᑦ ᐊᒻᒪᓗ ᖁᕐᓗᖅᑐᕐᒥᑦ. 
 
ᖃᓄᐃᓕᐅᕐᓂᐅᔪᓗᒃᑖᑦ ᐅᐊᖕᓇᖓᓂᑦ ᐊᒻᒪᓗ ᓂᒋᐊᓂᑦ ᐱᓕᕆᕝᕕᐅᔪᓂᑦ ᐃᓚᐅᓂᐊᖅᑐᑦ ᕿᓂᖅᓴᐃᓂᖅ ᐃᓚᐅᑉᓗᓂ 
ᓄᓇᙳᐊᓕᐅᕆᓂᖅ ᐊᒻᒪᓗ ᑲᑎᖅᓱᐃᓗᑎᒃ ᒥᑭᔪᓂᒃ ᐆᒃᑐᕋᐅᑎᓂᒃ ᖃᐅᔨᓴᖅᑕᐅᓂᐊᕐᓗᑎᒃ ᐱᖓᓱᓄᑦ ᐱᓇᓱᐊᕈᓯᓄᑦ 
ᔪᓚᐃᒥᑦ.  ᐅᖃᖅᓯᒪᓂᖓᑐᑦ ᖁᓛᓂᑦ, ᒥᑭᔪᖅ ᖁᓕᓂᒃ ᐃᓄᖃᕐᓂᐊᖅᑐᖅ ᓄᓇᓕᐊᓛᖅ ᓂᒋᖅᐸᓯᐊᓃᓐᓂᐊᖅᑐᖅ 
ᐱᓕᕆᕝᕕᐅᓂᐊᖅᑑᑉ ᐃᑲᔪᖅᑕᐅᓂᖃᕋᔭᖅᑐᖅ ᖁᓕᒥᒎᓕᖕᒧᑦ ᐊᒻᒪᓗ ᑎᖕᒥᓲᕐᒧᑦ (ᐆᒃᑑᑕᐅᔪᖅ ᐊᔾᔨ ᐊᑖᓂᑦ) ᓄᓇᓕᐊᓛᑉ 
ᐱᖁᑎᖏᓐᓂᒃ ᓅᑎᕆᓂᕐᒧᑦ.  ᑕᒪᕐᒥᒃ ᕿᓂᖅᓴᐃᓂᐅᓇᔭᖅᑐᑦ ᐃᒪᓐᓇᐃᒻᒪᑕ “ᖃᓄᐃᖓᓂᐅᔪᑦ-ᐊᑐᖅᑕᐅᔪᑦ”, ᑐᑭᖃᖅᑐᖅ 
ᓯᕗᓂᒃᓴᒥᑦ ᖃᓄᐃᓕᐅᕐᓂᐅᓂᐊᖅᑐᑦ ᒪᓕᖕᓂᐊᖅᑐᑦ 2019-ᒥᑦ ᕿᓂᖅᓴᐃᓂᕐᒧᑦ ᖃᓄᐃᖓᓂᐅᔪᓂᒃ. 
 
ᐃᓄᐃᑦ-ᐱᕈᖅᐸᓪᓕᐊᓂᖏᓐᓄᑦ ᐃᑲᔫᑕᐅᓂᐊᖅᑐᑦ ᐱᒋᐊᖅᐸᓪᓕᐊᓕᓵᕐᓂᐅᑎᓪᓗᒍ, ᒥᑭᔪᒥᒃ ᕿᓂᖅᓴᐃᓂᐅᔪᖅ 
ᒥᑭᓛᒃᑰᖓᔪᖅ ᑭᓯᐊᓂ ᐱᓕᕆᔨᑖᕋᓱᖕᓂᐊᖅᑐᑦ ᓄᓇᓕᖕᒥᐅᓂᒃ ᐊᒻᒪᓗ ᓇᖕᒥᓂᖃᖅᑐᓂᒃ ᐱᕕᖃᖅᑎᑦᑎᓗᑎᒃ.  ᑲᒻᐸᓂ 
ᐱᓕᕆᖃᑎᖃᕐᓂᐊᖅᑐᖅ ᐆᒪᔪᓕᕆᔨᐊᓛᒃᑯᓐᓂᑦ ᒥᑭᓛᒃᑰᖅᑎᒋᐊᕐᓗᒋᑦ ᐊᒃᑐᖅᓯᓂᐅᓂᐊᖅᑐᑦ ᖃᖓᑕᓂᐅᔪᓂᒃ ᓂᕐᔪᑏᑦ 
ᖃᓂᒋᔭᖏᓐᓂᑦ.  ᕿᑎᕐᒥᐅᑦ ᐃᓄᐃᑦ ᑲᑐᔾᔨᖃᑎᒌᒃᑯᑦ ᐱᖁᔨᓚᐅᕐᒪᑕ, ᑲᒻᐸᓂ ᖃᐅᔨᓴᕐᓂᐊᖅᑐᖅ ᐅᒥᖕᒪᖕᓂᒃ, 
ᐃᓱᒪᒋᔭᐅᖕᒪᑕ ᐊᒥᓲᔪᖕᓃᖅᓯᒪᓂᖏᓐᓄᑦ  
 
ᐱᓕᕆᐊᖑᔪᒪᔪᒧᑦ ᖃᖓᒃᑰᓇᔭᕐᓂᖓ ᐊᐅᔭᒃᑰᓂᐊᕐᒪᑕ ᐊᒻᒪᓗ ᐊᐅᔭᖅ ᓄᖑᑉᐸᓪᓕᐊᓂᖓᓂᑦ, ᑲᒻᐸᓂᒃᑯᑦ 
ᐃᓱᒪᒋᓂᐊᖅᑕᖏᑦ ᑕᒪᕐᒥᓗᒃᑖᖅ ᐊᒃᑐᖅᓯᓂᐅᔪᖕᓇᖅᑐᑦ ᑐᒃᑐᓄᑦ ᐊᓯᖏᓐᓄᓪᓗ ᓂᕐᔪᑎᓄᑦ ᒥᑭᓛᒃᑰᖅᑎᓐᓇᓱᖕᓂᐊᕐᓗᒋᑦ 
ᐃᖢᐃᓵᕆᓃᑦ ᓂᕐᔪᑎᓄᑦ. 

